
Werinpert gibt alles, was er im Linzgau im Orte Wirmetsweiler in

Theuringer Mark besitzt, unter genannten Bedingungen an das Kloster St.
Gallen.

Manzell, 816. März 12.
(Chr.) In Christi nomine. Ego Uuerinpertus, cogitans ultimam discussionem
reproborum et remunerationem electorum, propter hoc conpunctus decrevi,
ut omnem hereditatem possessionis meę pro absolutione peccaminum ad mo-
nasterium sancti Galli ac rectoribus eius traderem deligaremque perpetualiter
ad possidendum, quod ita et feci. Hoc est quod dono in pago Linzgeuue et
in loco qui vocatur Uuerinpertiuilare, qui videtur esse in marcha Duringas1,
omne quicquid ibidem antecessores mei iure hereditario supersti reliquerunt,
vel ego post adipiscere valui, sicut in hac die potestativa manu videar habere,
sic cum omni integritate confirmo, casatis, domibus, edificiis, campis, pratis,
silvis, viis, aquarumque decursibus, et omne quicquid ad supranominatam
esse videtur marcham. Hęc omnia ad supradictum cęnobium monachisque
eius perenniter possidendum; in ea nempe ratione, ut ipsas res usufructua-
rio ad me recipiam, et censum inde annis singulis reddam, id est, II saigas
anone. Post meum vero discessum Meginsind coniux mea filiique eius, qui ex
me geniti fuerint, similiter procreatio deinceps eorum supradictum censum
persolvant. Itaque si acciderit, ut deficiat heres, tunc Pertramnus presby-
ter ipsam rem cum ipso censsu ad iam dictum locum tantum tempus vite
illius proserviat. Si quis vero, quod fieri non credo, si ego, vel propinquus
aliquis, aut obposita persona hanc cartulam firmitatis frangere temptave-
rit, in erarium regis multa conponat, id est, auri untias III et argenti libras
V coactus persolvat, nec non ad ipsum monasterium duplam repeticionem
restituat, presensque traditio cuncta tempora firma permaneat cum stibula-
tione subnexa. Actum in Cella, quę nuncupatur Maionis, publici, presentibus
quorum hic signacula subter inserta videntur. + Signum Uuerinperti auc-
toris, qui hanc cartulam firmare et fieri rogavit. signum Aspranti. siguum
Helisperti. + signum Hugiperti. signum Cozperti. signum Pettonis. Heimo-
nis. signum Sumarani. signum iteruma Cozperti. Herinperti. signum Gerolt.

aSchon Trudbert Neugart (Hrsg.) : Codex diplomaticus Alemanniae et Burgun-
diae transiuranae intra fines dioecesis Constantiensis ceu fundamentum historiae ei-
usdem dioecesis, 2 Bde., Ulm 1791-95, vermutet mit Recht, dass iterum zu lesen sei,
d.h. wieder von Cozbert, der bereits oben genannt war. Im Original iter mit Abkür-
zungsstrich durch das r.

1Ober- und Unterteuringen, Oberteuringen, FN.

signum Tassonis. signum Irsingi. Liutoldi. Theotpaldi. Unfridi. Hadumari.
Uuillifridi. Herigeri. Hutonis. Reginpaldi. Engilperti. Rihcozzi. Scrutolfi. Ego
itaque Amalger diaconus, in vice Maionis cognoscens ac rogitus, anno regni
III. Ludouuici imperatoris scripsi et subscripsib. Notavi diem Mercuris, IIII.
Idus Martiasc, sub Odalricho comite.

—

Der Textabdruck folgt dem Original.

bDie Silbe scripsi mit dem Rekognitionszeichen verbunden.
cSo in der Vorlage als mar mit übergeschriebenem Abkürzungsstrich, nicht als maii.
Mit diesem Tag, der in das Jahr 816 fällt, stimmt auch die angegebene Zahl der Re-
gierungsjahre von Ludwig überein, sofern diese vom August 813 an gerechnet werden.

